
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
R) o বংশ-পরিচয়
দেশের উপকার হবে। এই উদ্দেশ্যে তিনি ডাক্তার এলেনের সহিত সাক্ষাৎ করিলেন এবং তীহাকে বলিলেন,-আমি আমার কলেরার thesis স্থাপাইতে ইচ্ছা করি। ডাক্তার এলেন বলিলেন, ইহা কলেজের সম্পত্তি। তবে তুমি যদি ইচ্ছা! কর, ছাপাইতে পার। দ্বারকানাথ তখন ডাক্তার এলেনকে একটি ভূমিকা লিখিয়া দিবার জন্য অনুরোধ করিলেন। তিনি ভূমিকা লিবিয়া দিলেন। দ্বারকানাথ দেড়শত ডলার খরচ করিয়া ৫০০ খণ্ড এই পুস্তক ছাপাইলেন ।
আমেরিকার যুক্তরাষ্ট্রে স্কুল-কলেজের পারিতোষিক-বিতরণ এক সমারোহ ব্যাপার। নিউ ইয়র্ক হোমিওপ্যাথিক কলেজের পুরস্কার বিতরণ-উৎসব মহা আড়ধরের সহিত সম্পন্ন হইয়া থাকে । সত্য সত্যই ইহা এখানে একটী বৃহৎ ব্যাপার। একটা প্ৰকাণ্ড হলে প্ৰায় দুই তিন হাজার লোক উপরে ও নীচে সমাগত হয় । অন্যান্য ছেলেদের সহিত দ্বারকানাথও রাত্রি ৮টার সময় সেই বৃহৎ হলের মধ্যে প্ৰবেশ করিলেন। তিনি পূর্বে কিছুই জানিতেন না যে, তাহার পরীক্ষার ফল কি হইয়াছে। যখন সময় উপস্থিত হইল, তখন Dr. Allen) (Dean) উঠিয়া প্ৰথম তাহার নাম উচ্চারণ করিয়া বলিলেন যে, ডাক্তার দ্বারকানাথ রায় কলিকতাবাসী, তিনি আমাদের ছেলেদের মধ্যে প্রথম হইয়াছেন ও “Houlourable mention.” পাইয়াছেন । এই কথা বলিবামাত্র চারিদিক হইতে অতি উচ্চশব্দে হাততালি পড়িয়া হল যেন ফাটিয়া গেল। দ্বারকানাথ উঠিয়া দাড়াইলেন, তাহার শরীর শিহরিত হইতে লাগিল, বাকরোধ হইল। এইরূপে যখন তিনি বসেন তখন আবার হাততালি পড়ে, আবার যখন উঠিয়া দাড়ান, তখনও হাততালি । এইরূপে চারি পাঁচ বার ওঠা বসা চলিল। আর সকলে এই বিদেশীয় লোকটাকে দেখিবার জন্য উৎসুক হইলেন । দ্বারকানাথ কলেজের lRegular student, ছিলেন না বলিয়া
কলেরার thesis ছাপানো

		 এই পাতা শেষ সম্পাদিত হয়েছে ০৬:৫৮টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

